
ta kavarovaronga ’oponoho a’ivivay

ona taa Iriho’onga towapa’a la poca’e ina kapadhidhapeni a’ivivay aa,
onay ta kaolohonga ta okesanga caili tamo dholronga ’acakelae omia ana
tolohaeni, alakayi ti’a’ina towapa’a la poca’e ina kapadhidhapenga aa
tohamoka makocingay, olo vilriillaenga amo to’ahaaki ti’aina
kapanakaanaenga, atoloho ina ta kaitina lo kilrtho’o’0 pi’a ina
kapadhidhapeni a’ivivay aa, olo vilrilaenga ina lalake’o amo avase kilriho’o
ina kapanaka’ana’enga dhidhapae, amo kaelene aka’odhiline takiyae.

"atoloho, ina a’ivivay lo mikilini dha’ane aa, sa’apalriline *oho
pa’alirolaa takapara pa’atakatakani a’ivivay taa adhidhapae nani tako
cengele pasopara tako ica’oca’onga solriti ’ali, dhomanae inalo a’ivivay
Irolai aa kama yikinga vila’ani inalini ta towapa’a ’osahiyo, mani iyasiline
inalini ka’imiya mowiya pasopara miya, inalo aolrolay lo ikilini inalini
vila’a osahiyo aa tako cengele mani palolodho pi’a, tako ’ica’oca’onga inalo
aolrolayi, icodhalra’anga maoloho Iriho’onga towapa’a la poca’e ina
kapadhidhapengayi a’ivivay. ’olocengelengayi ta kaahodhange ina kapa

dhidhapelini, cekelae line toelaela ta kamai adhidhapae ina a’ivivay.

alakay amadhala’e valriyonayi iname tali ’oponoho cekelaenai
idha’ane alivi dha’ane, dhona dha’ane adhingi aa mateleke tohamoho,
atolohonay malra ’ali towapa’a piki zimose ’opa’apa’a, anadhae ’olo
mikimao latadhe ava’eva’ehe aa *odholromao to’ahaki ’opa’apa’a, madhao
ka ahakinine ana ’apa’a, kaila lo ikimao dha’ane to’avengevengemao
s1’1li ’aolai la ’avai taikikiae ’apece.

’akataadhi’ini ’apa’a aa malraveve lo kalakecelrae la kateleke lo
kalalrapa’ae, ti’aina maiconganae dhidhape aa inayi tali ’oponoho a’ivivayi
Irihilaeni. la kasakaineka ’apa’a, odholrine tovakahe la salodhihini Iroolai,
anadhe odholridhe pi’a totapikikiae sovongo la inemai alrai, 0’1 kalalehe’ae
to’asangedha’a coloko odholridhe to’ahaki opa’apa’a.

atoloho ina ta Irtho towapa’a ’ali makocingay tohamoho, alakay
amadhalae aa aka’odhona vingcenge, kapadha’ananae aa oha
todharoemao’ali apa’a, ana ’ali pangolroni aa odholrine apatikowakowa
to’ali, la li’angeni odholrine to’ahaki opa’apa’a, olo pangepangeni ’ali aa

totacengecengelaine, ka maolripi kaika siikaceni tali >’oponoho.

